
A Coordinadora Galega de ONGD está formada no momento actual 

por 47 organizacións de cooperación para o desenvolvemento

que traballan en máis de 20 países pola defensa dun mundo máis xusto, feminista e sostible.

O 2024 foi  ese ano no que non nos cansamos de esixir un alto fogo permanente en Palestina e de insistir na
necesidade de cooperar para a paz. Foi tamén o ano no que se evidenciou tanto o avance das políticas
reaccionarias e dos movementos antidereitos en moitos países, como a importancia dunha sociedade civil crítica
e fortalecida en todos os lugares do mundo. E no que vimos moi preto de nós, en Valencia, agromar o mellor da
sociedade, pero tamén o peor en forma de bulos e discursos de odio. 

Nada disto, aínda que semelle “lonxe”, foi alleo ao noso día a día como Coordinadora Galega de ONGD. Nun ano
que tamén pasaron cousas -que impulsamos ou nas que participamos- que foron positivas e ilusionantes. 
Se cadra resultan pequenas en comparación co anterior, pero son todo aquilo que resiste, que constrúe. 
Aquí podes coñecer algunhas delas.

Compostela, maio de 2025

INDICENCIA PARA O CAMBIO SOCIAL

A Coordinadora Galega de ONGD desenvolveu no
ano 2024 varias accións de sensibilización, co
obxectivo de impulsar unha cidadanía solidaria,
comprometida coa transformación social, ben
informada e, polo tanto, crítica. 

Nas seguintes páxinas poderás ver o resumo
desta liña de traballo.



Accións de apoio ao pobo palestino

No 2024 mantivemos activa  a campaña Sandías pola Paz
en solidariedade co pobo palestino, que iniciaramos a
finais do 2023.

 As chapas da sandía chegaron á cidadanía a través da
colaboración de comerciantes locais, organizacións
socias que as repartiron nas súas actividades e
cómplices que nos axudaron a levalas a diversos eventos
culturais. Así se viron, por exemplo, na XI edición de
Carballo Interplay.

https://www.elcorreogallego.es/santiago/2024/01/18/dez-comercios-compostelans-sumanse-campana-97062605.html
https://youtu.be/1lyvmwS8bj0?si=VNToksosc8lLhT2b
https://youtu.be/1lyvmwS8bj0?si=VNToksosc8lLhT2b


Sumámonos ás campañas da
Coordinadora Estatal de Organizaciones
al Desarrollo esixindo un alto o fogo,
pero tamén impulsamos as nosas
propias campañas. 

Esta, que desenvolvemos polos
seis meses do asedio á poboación
civil gazatí, sumou as voces de
numerosas persoas da cultura
galega á petición dun alto o fogo
inmediato e permanente.

Podes ver todos os vídeos no noso Instagram

https://www.instagram.com/p/C5YQ6osLEKb/?utm_source=ig_web_copy_link&igsh=MzRlODBiNWFlZA==
https://www.instagram.com/p/C5YQwwNNzO9/?utm_source=ig_web_copy_link&igsh=MzRlODBiNWFlZA==
https://www.instagram.com/p/C5gVIfqN0S_/?utm_source=ig_web_copy_link&igsh=MzRlODBiNWFlZA==
https://www.instagram.com/reel/C5YQsyqhKCt/?utm_source=ig_web_copy_link&igsh=MzRlODBiNWFlZA==


Apoiamos accións doutros colectivos, como SUG xPalestina, que protagonizou un
peche  nas universidades galegas, desenvolvendo en paralelo numerosas
actividades divulgativas para dar a coñecer a situación nos territorios ocupados.

Tamén apoiamos accións
reivindicativas e creativas, como
este curso intensivo de pancartas
impartido por Yoseba MP.

https://derrubandomuros.gal/en/artista/yoseba-mp/


Un ano máis, mediante convenio co Concello de
Santiago a través da súa Unidade de Atención
ás Migracións (UAMI), desenvolvemos o
programa de sensibilización Compostela máis
Solidaria a través de varias accións: 

Compostela máis Solidaria

Celebramos no Edificio Cersia Compostela co Sur Global, unha actividade para difundir os proxectos  financiados a través
da subvención a cooperación ao desenvolvemento do Concello de Santiago. 

https://galiciasolidaria.org/conectamos-compostela-co-sur-global/


Probamos un novo formato: o Escoitadoiro. Un espazo que pon no centro do discurso ás persoas e voces que
normalmente quedan fóra del. E que interpela ao público, reclamándolle unha escoita activa, unha reflexión e un diálogo
tranquilo. Como unha boa conversa.

 O Escoitadoiro, que se celebrou no Museo do Pobo Galego,
puxo o foco no día a día da poboación Palestina antes dos
ataques de Israel sobre a poboación civil, da man da moza
palestino-compostelá Sara Ashour, Felipe Noya, traumatólogo
e cooperante de Médicos do Mundo con ampla experiencia en
Gaza e Maruxa González, integrante de SUGxPalestina.

Tamén serviu para coñecer de preto a dura realidade das mulleres migrantes que traballan no sector do fogar e os
coidados con Adys Trujillo e Eli Matute, do colectivo SINTRAHOCU, acompañadas da investigadora e escritora Zinthia
Álvarez Palomino. E para saber máis sobre feminismos e diversidade dende o Sur Global con Juana Ferrer, histórica
activista de República Dominicana e Syra Taveras, directora executiva do Centro de Investigación para a Acción
Femenina no país. Ambas da man do programa Galicia Abriga. O Escoitadoiro pechou cun pequeno recital da poeta
brasileira afincada en Compostela Luiza Maezinha Fernandes.

https://galiciasolidaria.org/asi-foi-o-escoitadoiro-de-compostela-mais-solidaria/




Compostela máis Solidaria pechou a súa
oitava edición coa representación no
CSC Santa Marta de “A teteira de Kabul”.

Unha obra de monicreques para público familiar
da man de Xarope Tulú producida por Asemblea
de Cooperación para a Paz, con quen editamos
150 unidades do conto no que se basea a obra
e que repartimos entre as participantes nas
actividades.



Este galardón naceu no 2020 para recoñecer aquelas experiencias
educativas transformadoras que teñen como obxectivo fomentar unha
cidadanía solidaria, crítica e comprometida coa construción dun mundo
máis xusto. 

Como Coordinadora, colaboramos activamente con Solidariedade
Internacional de Galicia, que é a entidade que o desenvolve. Neste 2024,
as nosas tarefas centráronse fundamentalmente na comunicación: 

III Premio Galego de Educación para o Desenvolvemento e a Cidadanía Global

Creouse unha páxina na web con información permanente e actualizada
Creáronse catro entradas na web relacionadas coa evolución do premio: convocatoria, recepción de proxectos,
publicación de proxectos premiados e entrega dos premios.
Mandáronse notas de prensa a medios e información a plataformas para docentes, educadoras e profesionais de
Educación para a Cidadanía Global
Empregáronse as redes sociais da Coordinadora para dar conta da evolución do Premio, dos proxectos premiados e
da gala de entrega dos mesmos.

https://galiciasolidaria.org/terceira-edicion-premio-galego-de-educacion/
https://galiciasolidaria.org/o-premio-galego-de-educacion-convocarase-en-febreiro/
https://galiciasolidaria.org/mais-de-vinte-proxectos-participan-na-terceira-edicion-do-premio-galego-de-educacion-para-o-desenvolvemento-e-cidadania-global/
https://galiciasolidaria.org/terceira-edicion-premio-galego-de-educacion-proxectos-premiados/
https://galiciasolidaria.org/asi-foi-a-entrega-de-galardons-do-premio-galego-de-educacion-para-o-desenvolvemento-e-cidadania-global/


Aquí podes ver o vídeo da entrega de premios (Agareso)

A esta terceira edición presentáronse 23 candidaturas, fronte ás
15 da edición anterior

2 correspondentes á Categoría A (educación Infantil e
Primaria). Gañou o CEIP López Ferreiro de Santiago co
proxecto “Sentindo en feminino”

9 correspondentes á Categoría B (ESO, Bacharelato,
Formación Profesional, Centros de Ensinanza de Réxime
Especial e Ensinanzas Artísticas). Gañou o IES Luis Seoane
de Pontevedra con “Re_Étika: pensa, consume, actúa”

12 correspondentes á categoría C. (Ensinanzas
Universitarias). Gañou a Facultade de Educación da
Universidade da Coruña con “Cartografía corporal: dos
discursos de odio a un lecer compartido”.

https://youtu.be/kwk7-rsexhs
https://emapic.es/custom/cenitmapa?lyr=e&id=120-378
https://emapic.es/custom/cenitmapa?lyr=e&id=120-378
https://emapic.es/custom/cenitmapa?lyr=e&id=106-140
https://emapic.es/custom/cenitmapa?lyr=e&id=106-140


A viaxe do Premio 

Aquí podes ver o vídeo da viaxe (Solidariedade Internacional)

Como novidade, o Premio incorporou ao seu galardón unha
viaxe de dez días a varios proxectos de cooperación en
Guatemala para dúas docentes de cada un dos proxectos
premiados. 

Unha circunstancia que aproveitamos dende a Coordinadora -
coa colaboración das docentes e das profesionais de
Solidariedade Internacional que as acompañaron- para
divulgar a cooperación ao desenvolvemento dende os
proxectos visitados e a mirada dun primeiro contacto.

As accións de comunicación incluíron un diario da viaxe
na nosa web, que se foi actualizando a medida que esta
avanzaba.
Difusión en redes, especialmente Instagram

https://youtu.be/-ZbP_NnOyCE
https://galiciasolidaria.org/galicia-e-guatemala-conectanse-a-traves-da-educacion-e-a-cooperacion-ao-desenvolvemento/
https://galiciasolidaria.org/galicia-e-guatemala-conectanse-a-traves-da-educacion-e-a-cooperacion-ao-desenvolvemento/
https://www.instagram.com/explore/search/keyword/?q=%23aviaxedopremio


Na recta final do ano desenvolvemos a segunda edición do programa de sensibilización Somos Ponte, mediante
convenio coa Deputación de Pontevedra, no que desenvolvemos varias accións:

Somos Ponte

“Soñalo en grande, facelo posible”

Un encontro entre cooperación e terceiro sector da provincia
arredor da educación inclusiva. 

O nexo de unión entre todas as organizacións foi o proxecto de
Arquitectura sen Fronteiras e PROYDE do Centro de Recursos
Especiais de Champerico (Guatemala). O arranque da xornada foi
a proxección do documental “Soñarlo en grande”, realizado por
Agareso, no que se conta o proceso e os porqués deste centro. 

A peza deu paso a unha conversa aberta con FADEMGA, Quererla es Crearla, Arquitectura sen Fronteiras, o Museo Provincial de
Pontevedra e o CEIP do Foxo (A Estrada), premiado polo seu plan de inclusión. 
30 organizacións participaron nesta proposta, que rematou cunha emocionante peza de danza da Fundación Igualarte.

https://galiciasolidaria.org/somos-ponte-2024/
https://galiciasolidaria.org/asi-foi-sonalo-en-grande-facelo-posible/
https://youtu.be/gMMZDHWbmNk?si=VfjpRMijR80YcOtp


Desenvolvemos obradoiros en centros escolares da provincia, da
man de Amigas da Terra e Solidariedade Internacional de Galicia. 

Nun deles, celebrado no CEIP Domingo de Andrade do concello de
Portas, estreamos o xogo dixital Ponte ao Día!



Activamos o trivial dixital Ponte ao Día!

E xogáronse máis de 200 partidas antes de rematar o ano! 

As partidas lanzan cinco preguntas con tres posibles respostas
cada unha delas sobre cooperación ao desenvolvemento, dereitos
humanos e datos curiosos sobre os países nos que a cooperación
galega ten presenza. Tamén sobre os proxectos financiados dende
a subvención a cooperación ao desenvolvemento da Deputación de
Pontevedra. 

O xogo lanzouse co sorteo dunha cesta de produtos de agasallo
elaborados por organizacións da provincia e produtos de comercio
xusto, que finalmente gañou a veciña de Vigo Judith Gamallo.

https://ponteaodia.galiciasolidaria.org/gl


INDICENCIA POLÍTICA

Esta é outra das liñas de traballo da
Coordinadora e fai referencia a todas
aquelas actividades ou accións que
levamos a cabo con diferenetes
axentes co obxectivo de contribuír a un
modelo de desenvolvemento global
xusto e igualitario. 



O 2024 pechouse no que respecta ao traballo en incidencia política con varias cousas a celebrar para o
conxunto da cooperación galega:

Recuperamos a convocatoria de Programas da Xunta de Galicia
Aumentaron un 20% os fondos destinados á convocatoria de Educación para a Cidadanía Global
Aumentaron un 60% os fondos para a convocatoria de Microproxectos
A Axuda Oficial ao Desenvolvemento (AOD) non está nos niveis que debera, pero hai melloras: a Xunta
aumentou un 10,35% os fondos e concellos e deputacións galgas con convocatorios fixérono nun 40%.
Destaca entre todos eles o compromiso do Concello de Santiago
Consolidamos o traballo con enfoque feminista:

Abriuse unha liña específica para apoiar, dende a cooperación, a organizacións
feministas no Sur Global
Celebrouse a primeira edición de Galicia Abriga



Coñece en profundidade as nosas cinco propostas!

Eleccións ao Parlamento de Galicia

Co gallo da cita electoral do 18 de febreiro
presentamos cinco propostas encamiñadas a
fortalecer, dende o Goberno Galego, a política pública
de cooperación.

Nas semanas previas ás elección reunímonos coas
forzas políticas que aspiraban a presidir a Xunta de
Galicia, para explicarlles polo miúdo eses puntos que
considerabamos fundamentais. 

https://galiciasolidaria.org/cinco-propostas-para-o-futuro-da-cooperacion-galega/


No mes de abril asinamos o
convenio anual coa Xunta
de Galicia, que nos permitiu
tamén un encontro directo
e unha posta en común co
vicepresidente e conselleiro
de Presidencia Diego Calvo.

Ao longo do ano tivemos
ocasión de ter máis
encontros con
representantes políticos.
En varias ocasións,
aproveitando as visitas de
defensores e defensoras de
dereitos.

Xuntanzas con representantes políticos



Galicia Abriga

No 2024 a aposta por unha cooperación con enfoque feminista
consolidouse -entre outras medidas- coa posta en marcha do
primeiro programa de acollemento temporal a mulleres defensoras de
dereitos Galicia Abriga.

A convocatoria resolveuse en abril e facilitou a estancia durante os
meses de verán de tres mulleres que puideron descansar en Galicia
do acoso que viñan recibindo das elites económicas e políticas dos
seus países (El Salvador e República Dominicana).

O equipo xestor de Galicia Abriga está formado polas ONGD
Solidariedade Internacional, Agareso e Ecos do Sur e quince
organizacións galegas que forman unha ampla e sólida rede de apoio. 

Impulsado inicialmente pola Coordinadora galega de ONGD, Galicia
Abriga é un proxecto do sector galego de cooperación internacional.

https://galiciasolidaria.org/galicia-abriga-o-programa-galego-de-acollida-temporal-a-mulleres-defensoras/
https://galiciasolidaria.org/galicia-abriga-o-programa-galego-de-acollida-temporal-a-mulleres-defensoras/
https://galiciasolidaria.org/galicia-abriga-o-programa-galego-de-acollida-temporal-a-mulleres-defensoras/


O 2024 foi tamén o ano de conectar cooperación e administración a través das técnicas das ONGD que formulan
os proxectos e das técnicas de concellos e deputacións que deben valoralos cando se presentan e revisalos
cando -unha vez executados- as organizacións presentan as correspondentes xustificacións.

Foi un proceso que se estendeu no tempo e que desenvolvemos en colaboración coa consultora Devalar. 
Primeiro, con xuntanzas individuais nos concellos e deputacións con convocatorias de cooperación ao
desenvolvemento coas responsables políticas e técnicas das mesmas.

Concellos e deputacións solidarias



E, finalmente, nunha xornada presencial no mes de novembro. 

Esta xornada serviu para ter unha primeira experiencia de contacto, coñecemento e posta en común entre os
concellos de Santiago e Lugo e as deputacións da Coruña e Pontevedra, así como a técnicas da Xunta de Galicia e
o Fondo Galego de Cooperación, ademais dunha ampla representación de organizacións de cooperación ao
desenvolvemento.

Este encontro serviu para que técnicas e responsables políticas puideran coñecer o impacto real do seu traballo e
das súas decisións. Un impacto que vai moito máis alá da documentación e das memorias coas que se xustifica
escrupulosamente a execución de cada proxecto. 

Porque posibilitou algo que tampouco adoita ocurrir: que responsables políticas e técnicas puideran falar
directamente coas profesionais do Sur Global -neste caso de Colombia, A India, Bolivia e El Salvador- que ata agora
só coñecían pola documentación que acompaña a xustificacións dos proxectos.

https://galiciasolidaria.org/un-encontro-para-tecer-rede-entre-cooperacion-e-administracions-solidarias/




FORTALECEMENTO INTERNO

Unha das misións da Coordinadora Galega de
ONGD é dotar de ferramentas, recursos e apoio ás
organizacións que a integran. Aquí tes un resumo
do que fixemos no 2024...



Apoio a ONGD socias 

No 2024 iniciamos unha rolda de xuntanzas coas ONGD
menos fortalecidas para valorar xuntas necesidades e
posibles solucións dende a Coordinadora. 

Un proceso a completar no 2025, pero do que logo de falar
coas organizacións Aida, FISC, EsF, InteRed, Medicus MUndi,
SED, AIRE, Jóvenes y Desarrollo, Ecodesarrollo, Solidariedade
galega e Viraventos, xa identificamos varias necesidades: 

Dende apoio na presentación de proxectos para
convocatorias de educación e captación de fondos
privados, maior visibilización de temas clave no
Parlamento Galego en colaboración con outras
entidades ou a necesidade dunha estrutura coordinada
estable en Galicia para traballar temas de migración, ata
formacións diversas e cuestións relacionadas coa
comunicación.



Revisouse a convocatoria de microproxectos da Xunta e convidouse especificamente ao grupo de ONGD
menos fortalecidas a que tamén o fixesen de forma coidadosa para asegurar que as condicións  se
adaptaban ás súas circunstancias. 

Deseñamos un curso sobre boas prácticas na
xestión de proxectos de cooperación. Un curso
que foi máis alá da formulación dos proxectos,
na que xa tiñamos feito incidencia formativa
en anteriores ocasións. Este curso deu un
paso máis e abragueu todo o ciclo do proxecto
trala formulación. É dicir, execución,
seguimento, xustificación e avaliación.

Ademais -e entendendo que as convocatorias de axudas para proxectos de cooperación dos concellos
e deputación galegas deberían, polo monto dos seus proxectos, ser referentes para as ONGD máis
pequenas- decidimos identificar os porqués nas dificultades que atopaban para acceder a elas e tratar
de dar pasos neste sentido, que se abordaron no encontro de concellos e deputacións solidarias.



Ademais, e como xa viñamos facendo en anos anteriores, apoiamos ás
ONGD socias que quixeron cursar formacións. 

Neste 2024 a Coordinadora fíxose cargo das matrículas de cursos sobre
diversas temáticas relacionadas coas actividades das organizacións e
as competencias dos seus equipos humanos. 
No 2025, a posibilidade a apoio na matrícula de formacións segue activa.

Repetimos a experiencia de titorización para a convocatoria de microproxectos da Xunta que
iniciaramos no 2023, promovendo a colaboración entre as entidades socias, redes de apoio interno e
intercambio de experiencias. Enxeñería sen Fronteiras apoiou a Miradas al Mundo e a Fundación Balms
á ONG AIRE cos seus respectivos proxectos.



Asemblea xeral 

A Coordinadora celebrou a súa asemblea xeral anual o 4 de
maio de 2024 e nela aprobouse a entrada de cinco novas
ONGD. Deste modo, acadamos as 47 organizacións socias.



XERACIÓN DE ALIANZAS

Parte do noso traballo como Coordinadora é
tecer rede. Coa sociedade civil e as súas
organizacións (ecoloxistas, feministas,
antirracistas,...) e con outras organizacións e
redes de cooperación ao desenvolvemento. 
Tamén participando activamente en plataformas
como a Coordinadora Estatal de ONGD. 
Velaquí tes o que fixemos neste 2024!



Futuro en Común

Futuro en Común é unha alianza formada por máis de 50 organizacións e plataformas da sociedade civil da que a
Coordinadora forma parte. O obxectivo é unirnos para acabar coas causas da pobreza, a desigualdade e a destrución do
medio ambiente. E baixo esta perspectiva, organízanse diversas accións.

Este ano, a principal acción foi o I Encontro da Sociedade Civil Galega, que se celebrou baixo o título de “Tecendo Futuro”.



No encontro, que se celebrou o 15 de xuño no Museo do Pobo Galego, participaron máis de 30 organizacións, pero
é importante sinalar que esta xuntanza foi o final dun proceso que se iniciara varias semanas antes e no que
participaron 60 organizacións e colectivos: ONGD, organizacións diversas do terceiro sector, movemento
feminista, colectivos ecoloxistas, docentes e traballadoras sociais, colectivos de persoas migrantes,
cooperativas e entidades da economía social galega,...

As xuntanzas telemáticas do proceso previo dividíronse en tres grandes bloques: “Unha
economía ao servizo das persoas e o planeta”, “Unha casa para todas” e “Unha democracia
vizosa”, nas que se trataron multitude de cuestións relacionadas co medio ambiente, o
rural, os dereitos, a inclusión, a economía alternativa, o desenvolvemento sostible e a
igualdade. 

Aquí podes consular a síntese das xuntanzas e o resumo de todas as achegas 

https://galiciasolidaria.org/museo-do-pobo-galego-acolle-i-encontro-da-sociedade-civil-galega/
https://drive.google.com/drive/folders/1zuisE1gPGS0BNd7C5HmlOxzewQKPC_qy
https://drive.google.com/drive/folders/1zuisE1gPGS0BNd7C5HmlOxzewQKPC_qy


Aquí podes consular a síntese das conclusións do encontro 

No encontro, as trinta entidades que participaron
avanzaron nas conclusións extraídas das mesas online
celebradas en maio. 

Ademais das ideas recollidas previamente, xurdiron novas
iniciativas de colaboración para desenvolver no futuro. Os
temas prioritarios foron a formación, a comunicación, o
feminismo -con especial atención ao sistema de
coidados- e a educación.

O encontro concluíu cunha forte determinación de seguir
colaborando nunha estratexia común e fortalecendo os
lazos entre as organizacións participantes.

https://drive.google.com/file/d/1iEIOVDYqUFGhxqdDRgNTXn_g-Lie-8-N/view
https://drive.google.com/file/d/1iEIOVDYqUFGhxqdDRgNTXn_g-Lie-8-N/view


Clica aquí para saber en que consistiu
esta actividade! 

Clica aquí para saber en que consistiu
esta actividade! 

Máis actividades de Futuro en Común

Laboratorio de Artivismo
Taller de sensibilización sobre
fast fashion a través do circo

Obradoiro de novas
narrativas (La Intersección)

Clica aquí para saber en que consistiu
esta actividade! 

https://galiciasolidaria.org/artivismo-a-creatividade-como-ferramenta-de-transformacion-social/
https://galiciasolidaria.org/artivismo-a-creatividade-como-ferramenta-de-transformacion-social/
https://galiciasolidaria.org/artivismo-a-creatividade-como-ferramenta-de-transformacion-social/
https://galiciasolidaria.org/circo-e-improvisacion-as-ferramentas-dunha-nova-xeracion-critica-co-consumo-insostibel/
https://galiciasolidaria.org/circo-e-improvisacion-as-ferramentas-dunha-nova-xeracion-critica-co-consumo-insostibel/
https://galiciasolidaria.org/circo-e-improvisacion-as-ferramentas-dunha-nova-xeracion-critica-co-consumo-insostibel/
https://www.instagram.com/p/DBZPvjwImfm/?utm_source=ig_web_copy_link&igsh=MzRlODBiNWFlZA==
https://www.instagram.com/p/DBZPvjwImfm/?utm_source=ig_web_copy_link&igsh=MzRlODBiNWFlZA==
https://www.instagram.com/p/DBZPvjwImfm/?utm_source=ig_web_copy_link&igsh=MzRlODBiNWFlZA==


Traballo en rede

A Coordinadora Galega de ONGD forma parte da Rede de Coordinadoras Autonómicas de ONGD
e da Coordinadora Estatal de Organizaciones para el Desarrollo, participando de propostas de
fortalecemento e acción conxuntas e de órganos de decisión, como as asembleas.



Encontro anual da Rede de Coordinadoras Autonómicas Xixón foi a cidade que acolleu o Encontro
Anual da Rede de Coordinadoras
Autonómicas, na que a Coordinadora
galega de ONGD participou. Os nesgos da
intelixencia artifical, o impacto dos
algoritmos ou a influencia dos bulos foron
algunhas das cuestións que se abordaron
nas actividades formativas coas que se
completaron as tres xornadas de encontro
e traballo para a estratexia colectiva.

https://galiciasolidaria.org/encontro-rede-coordinadoras-autonomicas-cooperar-para-vivir-cooperar-para-resistir/
https://galiciasolidaria.org/encontro-rede-coordinadoras-autonomicas-cooperar-para-vivir-cooperar-para-resistir/
https://galiciasolidaria.org/encontro-rede-coordinadoras-autonomicas-cooperar-para-vivir-cooperar-para-resistir/


COMUNICACIÓN



Liñas de traballo máis relevantes no 2024:

O ano 2024 estivo marcado na área de comunicación da Coordinadora pola implementación plena dun equipo de dúas
persoas, que permitiu diversificar esforzo, tanto na difusión de convocatorias como en accións de comunicación por
causa, adicando tempo ao deseño de campañas e á elaboración ou adaptación de contidos.

En paralelo, desenvolveuse unha análise de dinámicas, necesidades e posibilidades sobre a práctica cotiá da
comunicación organizacional, tanto interna coma externa, para iniciar a diagnose previa necesaria a un novo Plan de
Comunicación.

Pero o 2024 foi tamén o ano no que a comunicación en termos xerais experimentou un cambio de paradigma, coa
consolidación da rede social X como un elemento distorsionador dos fluxos comunicativos entre institucións, medios,
organizacións e público, incorporando bulos, mensaxes de odio e posicionamentos anti-dereitos.

Por iso, este foi tamén un ano para a investigación e a formación que permitiron desevolver un criterio propio para a
toma de decisións sobre a comunicación mais idónea para a Coordinadora. 



A comunicación en datos

A web

Segundo os datos facilitados por Google Analytics, a web
rexistrou 3.100 usuarios activos (persoas que
interactuaron coa web) que xeraron 40.000 eventos
(interaccións). Isto traduciuse en 5.212 sesións cun
tempo medio de estancia de 2’11”. 

No 2023 -no que só dispuxemos de métricas fiables
durante 7 meses do ano por mor dunha avaría-
rexistramos 1.484 sesións cunha cunha estancia media
de 1’40”.

Entendemos que ademais dunha mellora no número de
visitantes e sesións, incrementouse o tempo adicado á
lectura/navegación na web e, por tanto, o interese dos
contidos ou a utilidade ou interese da información



2024 2023

WEB (publicacións) 104 108

NEWSLETTER (publicacións) 8 10

NEWSLETTER (subscriptorxs) 764 726

REDES SOCIAIS (seguidorxs) 7.721 7.613

Facebook 3.236 3.225

Instagram 1.351 1.095

X/Twitter 3.134 3.283

Como podes ver, mantivemos en termos xerais a
actividade en web, newsletter e redes do ano
anterior, incrementando o noso alcance. 

Destacamos, trala análise de métricas, taxas de
interacción e fidelidade dos públicos o bo resultado
do traballo de Instagram. No que respecta a canles
non algorítmicas, é interesante tamén o repunte de
persoas susbcritas ao noso boletín.

Outras canles de comunicación externa



No 2024 mantivemos o esforzo xa iniciado no 2023 de
chegar con información, contidos elaborados e
convocatorias de actividades aos medios de
comunicación. Tratamos tamén de potenciar a
colaboración e tecer rede con algúns deles.

Deste xeito, mantivemos o nivel de impacto en medios
(medio cento de publicacións no peche do exercicio) do
ano anterior.

Clicando aquí podes ver todo o que se publicou no 2024

Os medios

Clicando aquí podes ver todo o que se publicou no 2024

https://nube.galiciasolidaria.org/s/PjGpnXYz9GH6LfA
https://nube.galiciasolidaria.org/s/PjGpnXYz9GH6LfA


Pero, sen dúbida, o 2024 foi o ano desa comunicación que non se ve pero que é esencial para unha
organización: a comunicación interna.

Reforzamos o sistema de envío de circulares regulares: verdes, para as que de carácter ordinario, e vermellas
para as moi importantes ou urxentes. Emitimos 30 ao longo de todo o ano.

A elas engadimos un novo formato: as cartas da xunta directiva, que teñen como obxectivo aproximar ás
organizacións socias o traballo técnico da Coordinadora e facilitar achegas e consultas en procesos de
decisión relevantes.

Para a comunicación máis lixeira, os avisos de última hora ou de reforzo de circulares e para compartir
convocatorias e actividades mantemos un grupo activo nunha canle de mensaxería, con case 60 usuarias.

A comunicación interna



Pechamos o ano igual que o fixemos no 2023, coa difusión da campaña
En rede somos máis fortes, que finalizaría xa en 2025, para sumar máis
socias á Coordinadora e complementar así o traballo de aproximación a
outras organizacións de cooperación ao desenvolvemento levado a cabo
polo equipo técnico. 

E cunha valoración por parte das organizacións socias de 4.35 sobre 5
no desenvolvemento da comunicación.

